
3 GIPUZKOAKO LURRALDE HISTORIKOKO XEDAPEN OROKORRAK  
ALDUNDIA - OGASUNA ETA FINANTZAK  
Abenduaren 26ko 1008/2000 Foru Agindua, 60-T, 60-S eta 60-A eredu berriak 
onartzen dituena.  

 

GIPUZKOAKO FORU ALDUNDIA 

Abenduaren 26ko 1008/2000 FORU AGINDUA, 60-T, 60-S eta 60-A 
eredu berriak pezetatan eta eurotan onartzen dituena. 

Ondare Eskualdaketen eta Egintza Juridiko Dokumentatuen gaineko Zergari buruzko 
18/1987 Foru Arauaren 50.2 artikulua aldatu da abenduaren 27ko 4/1999 Foru Arauak, 
Gipuzkoako lurralde historikoaren zerga araudiari buruzkoak, xedatutakoaren bidez, 
foru diputatuari kasu berezietan autolikidazioaren bestelako aurkezpen epeak finkatu 
ditzan ahalmena emateko.  

Bestalde, kudeaketa erraztearekin batera eraginkorrago bihurtzeko beharra dagoenez, 
komeni da inprimakiak egitean bete beharreko kode eta gako batzuk aldatzea.  

Gauzak horrela, hau, 

XEDATU DUT 

1. artikulua.  60-T, 60-S eta 60-A ereduak onartzea. 

1.60-T eredua onartu da pezetatan eta eurotan; foru agindu honen I. eta II. eranskinetan ageri dira, 
hurrenez hurren. 

2.60-S eredua onartu da pezetatan eta eurotan; foru agindu honen III. eta IV. eranskinetan ageri dira, 
hurrenez hurren. 

3.60-A eredua onartu da pezetatan eta eurotan; foru agindu honen V. eta VI. eranskinetan ageri dira, 
hurrenez hurren. 

  

4.60-T, 60-S, 60-A eta 620 ereduen eranskin bateratua onartu da, pezetatan eta eurotan. Foru agindu 
honen VII. eta VIII. eranskinetan ageri dira, hurrenez hurren. 

2. artikulua.  Ereduak aurkezteko epea eta tokia. 



 

 

60-T, 60-S eta 60-A ereduak edozein zerga bulegotan aurkeztu ahal izango dira edo, bestela, Ogasun eta 
Finantza Departamentuko Zeharkako Zergak Kudeatzeko Zerbitzuko Ondare Eskualdaketen Atalean, 
kargapeko egintza edo kontratua egin edo kargapeko egintza formalizatu ondorengo hogeita hamar 
egunen barruan. 

Dena den, zergapeko egintza titularraren heriotza dela eta ondasunen erabilera eskubidea edo ondasunen 
erabilera eta gozamen eskubidea amaitzeari buruzkoa denean, aurkezteko epea 6 hilabetekoa izango da 
heriotza egunetik aurrera. 

3. artikulua.  Aitorpeneko eta aitorpen-likidazioko ereduak eurotan aurkezteko jarraibideak. 

1.Abenduaren 21eko 7/1998 Foru Arauaren hamahirugarren xedapen gehigarrian xedatutakoaren arabera, 
aitorpena aurkeztera behartutakoak aukera izango du foru agindu honen 1. artikuluan jasotako eurotako 
aitorpen-likidazio ereduak aurkezteko, pezetatan emandako ereduen ordez.  

Zerga aitorpen-likidazioak aurkeztean euroaren aukera egiteak berarekin ekarriko du ondorengo aitorpen-
likidazioak eurotan aurkeztea, zerga berari dagokionez. Aukera hori atzeraezina izango da. 

2.Merkataritza Kodearen edo berariazko araudiari jarraituz kontabilitate merkantila eramatera behartuta 
dagoenean, aitorpen-likidazioak aurkeztean euroaren aukera egiteko, kontabilitate liburuko oharpenak eta 
zerga alorreko liburu erregistroetakoak ere eurotan adierazi beharko dira.  

3.Aitorpen-likidazioetan eurotan egindako oharpen guztiak bi zenbaki hamartar jarrita adierazi beharko 
dira, eta, hala behar denean, Europako Kontseiluaren ekainaren 17ko 1.103/1997 zenbakiko 
Erregelamenduan (EE) eta Euroa sartzeko abenduaren 17ko 46/1998 Legean jasotako biribiltze arauak 
erabiliko dira. 

Xedapen indargabetzailea. 

Foru agindu hau indarrean jartzen denean, indarrik gabe geratuko dira horren aurka doazen maila bereko 
edo txikiagoko xedapen guztiak eta, bereziki, ondoko hauek: 

—86/1990 Foru Agindua, otsailaren 15ekoa, Ondare Eskualdaketen eta Egintza Juridiko Dokumentatuen 
gaineko Zergari dagozkion 60-T, 60-S, 60-A, 30-A, 610 eta 620 ereduak onartzen dituena. 

—907/1994 Foru Agindua, abenduaren 21ekoa, Ondare Eskualdaketen eta Egintza Juridiko 
Dokumentatuen gaineko Zergari dagozkion 60-T eta 60-A ereduak onartzen dituena.  

—2/1999 Foru Agindua, urtarrilaren 4koa, 60-T, 60-S, 60-A ereduei dagokienez eta 60-T, 60-S, 60-A eta 
620 inprimakien eranskin bateratuari dagokionez. 

Amaierako xedapena. 

Foru agindu hau Gipuzkoako Aldizkari Ofizialean argitaratu ondorengo egunean jarriko da indarrean. 

Donostia, 2000ko abenduaren 26a.—Antton Marquet Artola, Ogasun eta Finantza Departamentuko Foru 
Diputatua.  

I. ERANSKINA 



 
 
 
 
 
 



 

 
 
 
 
 



 

 
 



 
 
 

 
 
 



 

 
 
 
 
 



 

 
 
 



 
 
 

 
 
 
 



 
 
 

 



 
 

 



 
 
 
 
 



 
 

 
 
 
 
 



 


